
Unayshi juk runa atska jarata mururgan.
Tsayshi jaran tsogluna kaptin waray waray
ukushga suwapayta galaykurgan. Tsayno
suwapaptinshi runagajuk tsakay trampata
churargan jaran suwagta tsarinanpag. Tsay
trampashi juk tsakayga jara suwaqg ukushta
tsarirgan. Trampatsariykuptinshi “Ay
mamay, ay taytay, ¢Jmapagrag shamurgapis?’
nir wagargan.

Tsayno wagaykaptinshi juk atug tsayman
chayargan. Tsayshi kayno nirgan: —¢lma-
nirtagq gam tsaycho ushturaykanki? ¢Manaku
tsaycho ushturasnpayki lakikunki?

Tsayno niptinshi ukushga nirgan: —¢lma-
nirtaq noga lakishga kayka@man jipash tsurin-
wan casaratsimananpaq kaykaptinga? Casara-
tsishayki niykdmaptinpis casarayta mana
munarmi yarpachakuyka pilapis nogapa truka
tsay jipashwan casarakunanpad.




Tsayshi atuq kayno nirgan: —jCallgu!
Qam mana munaptikiga nogata chay jipash
churinwan casaraykachimachun.

Tsayno niptinshi ukushga nirgan: —Tsaw-
raga nogapa trukatsay jipashwan casarakuyta
munarga kay trampaman yaykamuy, ari.

Tsawraga niptinshi atugga: —Jipashpa
papanin chayamuptin imaptin perdiyka
Imaman —nir jukla ukushtajorquriykur kikin
tsay trampaman yaykukuykurgan. Trampapita
jorguriykuptinshi ukushga chupanpis
waskaypa waskaptin kushishga aywakurgan.

Tsay trampacho kaykagta tariykurshi jarapa
duénunga atugta kunkapita waskawan
watargan. Wayinman chayaykatsirnashi
nirgan: —Kay kashu senga, chakcharinri
atuq chari jarata waray waray suwapamargdan.
iKananmi itsanga juiciunta jorqushag!

Tsayno nirshi atugta juknin juknin pasaypa
wirupakurgan. Tsayno wiruptinshi atugga
kayno nirgan: —jAma chaynoga wirumaychu
churikiwan casarayta munaykaptiga, papa

Tsayno niptinshi runaga lapan aylunkuna-
wan juntakaykur casarakuy munag waska
chupataga pasaypa wirukuykarirgan. Tsayno
wiruptinshi atugga ruwakurgan kayno nir: —
iAmaari chaynoga wirumaychu jipash
churikiwan casarakushagmi niykaptigal

Tsayno niptinshi pasaypa rabyashpan
wakpita kaypita masrag wirupakurgan.
Tsayno wiruptinshi atugga: —Kananga
wanutsimanga chari —nir geshpikuyta
munardgan. Tsayno geshpiyta munarpis
manashi puédirgantsu. Tsaypita pasaypa
atipakuykashganchoshi geshpikurgan. Itsanga
pasaypa wirushga karshi japaytapis mana
atipargantsu. Jinapapis wishtuylapashi
geshpir aywakurgan. Tsay wirushganwanshi
juk killa geshyar machaynincho jitarékurgan.

Y achatsikuy: Runakuna nishgankunata
|utalaga ama chaskipashuntsu.




